
Irene Macazaga Nufiez
Hizkuntzalaria eta doktorego aurreko ikertzailea

Palestinako genozidioa eta ardura
instituzionala

"Badira herriari
ez dagozkion buruhausteak"

izkuntzak berebiziko garrantzia du bizi ditugun
egoerak izendatzeko orduan. Ez da gauza bera ga-
tazka eta arrakala. Ez du adiera bera gerrak eta
genozidioak. Azken bi termino horiek bereizteak ahalbi-
detzen digu gaur egun bizi dugun egoera ankerrenetako
baten deskribapen xehea egitea: Israelgo estatu sionista
Palestinar herriaren gaineko genozidioa gauzatzen ari da.

Aurreko bi asteetan nire zutabekideek hizpide izan
duten ildoari jarraituko diot gaur. Arkaitz Urangak de-
taile handiz deskribatu zuen Palestinako egoerak gure
egunerokoan zer leku-eta forma-hartu duen; zer bar-
ne-gatazka sortzen dizkigun. Naia Aizpuruak, berriz,
izaera kolektiboari egin zion deia, antolatzearen eta
kaleak hartzearen garrantzia azpimarratuta. Bi aspek-
tuei ezinbesteko deritzet: erabaki indibidualei zein mu-
gimendu sozialari.

Palestina urruti dagoela iruditzen zaigu, ezer gutxi
egin dezakegula. Badira, hala ere, gure egunerokoan
har ditzakegun erabaki txikiak (kontsultatu dezakezue,
adibidez, BDS mugimenduaren boikot zerrenda). Arlo
sozialean, indar indibidualak indar kolektibo bihurtuta
besterik ez dugu ezer lortuko. Hala erakutsi digute his-
torian zehar lortu diren eskubideen aldeko borrokek.

Bi elementu horiez gain, hirugarren alderdi bat gehitu
nahi nioke arduraren formula honi: ardura instituzionala.
Instituzioen presentzia eta parte-hartzea ezinbestekoa da
Palestinaren aldeko borroka honetan. Beste alde batera
begiratzen duen oro konplize bihurtzen da. Horrek esta-
tu mailako nahiz herri mailako gobernuei erantzukizuna
eskatzen die. Norberak jakingo du, hori bai, Palestinako
genozidioaren konplize ala salatzaile izan nahi duen.

Palestinari elkartasuna agertu nahi badiogu, eta be-
netan eraginkorrak diren ekintzak bultzatu nahi baditu-
gu, etxetik hasi eta kalean amaitu beharko dugu, baina
badira herriak hartu behar ez lituzkeen ardurak; badira
herriari ez dagozkion buruhausteak.

BARRENek ez du bere gain hartzen Iritzia eta Eskutitzak atale-
tan adierazitakoen erantzukizunik. Eskutitzak ondo identifikatuta
egon behar dute. Ez ahaztu izen-abizenak, NANa eta telefonoa
Jartzea. Bidali helbide honetara: barren@elgoibarkoizarra.eus

Elgoibarko azterketa soziolinguistikoa

Elgoibarko euskararen egoera aztertzeko
ikerketa soziolinguistikoa egin du Siadecok, eta
uztailaz geroztik, txosten hori udaletxean dago.
EH Bilduko udal taldeari laburpen bat bakarrik
eskaini zitzaion, txosten osoa eskuratzea ukatuz
iraileko batzordera arte, aitzakia ezberdinak eta
oztopoak jarriz, nahiz eta uda aurretik hau esku-
ratzeko hainbat eskaera egin.

Diru publikoarekin egindako lana da, Udalean
ordezkatuta dauden alderdi guztiei banatu behar-
ko litzaiekeen informazioa.

EH Bildurentzat lanerako funtsezko tresna da
txosten hau. Nola landuko eta proposatuko ditu-
gu Elgoibarren euskara sustatzeko neurriak eta
politikak, Siadecoren txostenean jasotako datuak
eta benetako egoera ezagutzea eragozten bazai-
gu?

Gainera, gure informazioaren arabera, lan
hori burutu zuen enpresak udako oporrak baino
lehen aurkeztu zizkion emaitzak Udalari. Aurkez-
pen horretan udal gobernuko ordezkariak, Eus-
kara teknikaria eta Elgoibarko Izarra egon ziren,
baina ez zen EH Bilduko ordezkaririk egon, ez ge-
nuelako inolako abisurik jaso bilera horretarako,

nahiz eta aurkezpen hori udal osoari zuzenduta
egon.

Jarrera hori gure informaziorako eskubidearen
eta Udal guztiek izan behar duten praktika demo-
kratikoaren aurkakoa da.

Ez dugu ulertzen jarduteko modu horren arra-
zoia eta guretzat ez dauka inolako justifikaziorik.

Euskararen gaian hasieratik erakutsi dugu
gure prestutasuna eta inplikazioa, eta udal go-
bernuak laguntzeko konpromisoa hartu zuen
arren, ez dute hitza bete.

Iraileko azken osoko bilkuran, gertakari ho-
riei buruzko azalpenak eskatu genituen arren, ez
ziren gai izan jokatzeko modu horren arrazoiak
argitzeko.

Euskara bultzatzeko erronka guztioi dagoki-
gu, eta ezinbestekoa da alde guztien inplikazioa,
lankidetza eta konpromisoa.

Elgoibarko EH Bildu

I. URTEURRENA
Mariasun Barrenetxea Carasa
2024ko urriaren 2an hil zen, 61 urte zituela.
Beti gure bihotzetan.
Zure familia

III. URTEURRENA

Maria Alvarez Alvarez
2022ko urriaren lean hil zen, 70 urte zituela.

Inoiz itzaliko ez den zeruko izarra bihurtu zara.
Beti gurekin, asko maite zaitugu.

Etxekoak

Zuen kexak, galderak edo txaloak bidaltzeko: barren@elgoibarkoizarra.eus B 943744 112 ™ 688 655 658

Galtzada harrien antzinatasuna ezin

da irisgarritasunaren gainetik jarri:

"Joan zen astean Udalak Aita Agirreko
galtzada-harrien gainean emandako erantzuna
lotsagarria iruditu zait. Lurra zuloz beteta dago,
eta herritar askorentzat arriskutsua da. Erdiko
atearen aurrean ere modu berean zeuden harriak
eta aldatu egin zituzten, aintzinatasuna kontuan
hartu gabe. Tabernara ere jende asko sartzen da,
agian eraikinera baino gehiago, eta lurzoru hori
konpondu egin behar da. Esatea, gainera, erdiko
atetik sartu daitekeela tabernara ez zait norma-
la iruditzen, jakinda ate hori asteburuetan itxita
egoten dela".

Noiz zabalduko dute King Kong zu-

bia?: "King-Kong zubia 11 hilabetez egon-

go zela itxita esan zuen Udalak, eta da-
goeneko epe hori pasatu den arren, ez du ematen
irekiko dutenik. Obra guztia bukatu arte ez dute
zabalduko zubia? Ikasturte berria hasterako zu-
bia irekita egotea espero genuen". Udaletik eman
dute erantzuna: "Urazandi zubiaren bigarren fa-
seko obrak hainbat hobekuntza jasan ditu lanak
hasi zirenetik. Besteak beste, habe nagusi berriak
exekutatu dira (habe originalak eraberritzea zen
aurreikusitakoa). Hori dela-eta, eta aurrez azaldu
zen bezala, obra urte bukaerarako prest egotea
aurreikusten da".

Txalo bat, balkoiak horren dotore
. apaintzeagatik: "Elizako eskubialdean

dagoen etxebizitzako bigarren solairuko
bizilagunak txalotu nahi nituzke, urte guztian
zehar balkoia horren dotore edukitzeagatik. Pla-
zera da gora begiratu eta edozein urtaro izanda
ere, balkoia lorez apainduta ikustea. Gozamena
da ikustea zeinen txukun eta zainduta dauden lo-
rak. Eskerrak eman nahi nizkioke lorak zaintzeaz
arduratzen denari. Bejondeizula!".

Urriaren 17tik 19ra egingo dute Mendaroko
garagardo azoka solidarioa, Aspanogiren alde

ztailean antolatu izan dute orain arte,
U baina aurten urriaren 17tik 19ra egingo

dute Mendaron garagardo azoka solida-
rioa. Aurten biltzen duten dirua Aspanogiren-
tzat izango dela jakinarazi dute antolatzaileek,
minbizia duten adingabeen eta haien familien
bizi-kalitatea hobetzeko lanean dabilen elkar-
tearentzat. Hiru eguneko azoka izango da.
Lehenengo eguna Enpresen Eguna izendatu
dute; bigarrena Herriaren Eguna, eta hiruga-
rrena Umeen Eguna. Bazkaltzeko eta afaltzeko
lekua jarriko dute frontoian hiru egunerako eta
egitarau osoa Mendaroko Udalaren webgunean
kontsulta dezakezue. Aspanogikoen aurkez-
pen-hitzaldia, hori bai, domekan, hilaren 19an

izango da, San Agustin kulturgunean, 11:30etik
13:00etara.

Aromaterapia tailerra antolatu dute Lilan urriaren 5erako

Naturaren indarra zeure burua zaintzeko izen-
buruko tailerra antolatu du Elgoibarko Berdinta-
sun Sailak urriaren 5erako, Lilan (17:00-19:00).
Aromaterapiaren inguruko oinarrizko kontuak
ikasi eta osasun fisiko, mental eta emozionala
hobetzeko olio esentziak nola erabili ikasiko dute
parte hartzen dutenek. Merlin Medinak emango
du ikastaroa, gaztelaniaz eta bi orduko iraupena
izango du. Ez dago aurrez izena eman beharrik.

Gizontasuna aztergai, hilaren 16an hasita
Udaleko Berdintasun Sailak antolatuta, Kaiola

emozionala tailerra emango du On:Giz elkarteak
Elgoibarren, Lilan, jendarte berdinzaleago bat
lortzeko bidean gizonei beren emozioak askata-
sunez adierazteko aukera emateko, genero-rolak
eta abarrak ahaztuta. Tailerrean, gizonek libreki
adierazi ahal izango dituzte beren esperientziak,
pentsamenduak eta emozioak, estereotipoak
alde batera laga eta elkarrengandik ikasiz. Hiru
saio izango dira: urriaren 16an, azaroaren 13an
eta abenduaren 4an, 17:30etik 19:30era. Izena
emateko berdintasuna@elgoibar.eus edo
943 741 050.

5.000 euro banatuko ditu saritan Txankakuak gaur hasiko duen ginkanan

Udazkeneko ginkana antolatu du Txankakuak
urrirako, eta kanpainaren barruan 5.000 euro ba-
natuko ditu saritan: 500 euroko bi sari eta 200
euroko hogei. Herritarrek txartel bat eskuratu
ahal izango dute kanpainarekin bat egin duten
dendetan eta, erosketa bat egiten duten aldiro,
zigilu bat jasoko dute. Sei zigilu behar dira txar-
tela osatzeko, baina sei saltoki ezberdinetakoak
izan beharko dira nahitaez. Txartela osatutakoan
dendetan jarriko dituzten kutxetan utzi beharko
dute, zozketarako. Zozketa azaroaren 4an egin-

go dute. Kanpainan parte hartzeko azken eguna,
berriz, urriaren 31 izango da

Stock azoka

Stock feria egingo dute urriaren 9an, 10ean
eta 11n. Denda atarira aterako dituzte beren
salgaiak, ondorengo ordutegian: 10:00etatik
13:00etara eta 17:00etatik 20:00retara. Hogeita
hiru saltokik parte hartuko dute, eta erosketak
egiten dituztenen artean 400 euro zozkatuko di-
tuzte erosketa-baleetan.



Mastin bat oldartu zaie
Elgoibarko bi mendizaleri
Karakaten eta haietako
batek salaketa jarri du

omeka goizean izan ziren bi oldarraldiak,
DO9:15—O9:30ak buelta horretan biak, bata

Karakateko iturriaren gaineko aldean, eta
bestea tontorretik beheko gurutzera arteko lau-
tadan. Tontorra eginda zetorren behera mendi-
zaleetako bat, eta aurrean agertu zitzaion txa-
kurra. "Txakurra solte zegoen eta inguruan ez
zegoen ez jabe eta ez beste animaliarik". Dio
pauso batzuk aurrera egitea erabaki zuela, kontu
handiz, baina metro beteko koska saltoan pasatu
eta aurrean jarri zitzaiola txakurra, "zaunka eta
lerdea dariola". "Bidea estua da han eta ez neu-
kan ihesbiderik. Bi bastoi neuzkan eta haiek ja-
rri nizkion aurrean, ukitu edo jo gabe, txarragoa
izan zitekeelakoan, eta hasi nintzen behetik gora,
atzeraka. Halako batean estropezu egin eta jausi
egin nintzen, eta 'nireak egin du' pentsatu nuen.
Deiadarka hasi nintzen, beldurrak akabatuta.
Zela-hala eutsi nion makilekin, tentetu nintzen,
eta halako batean isildu zen eta laga ninduen.
Arnasa hartu nuen, baina beldurra ez dut kendu
gainetik", zioen martitzenean. Gordean manten-
du nahi du izena, ahal den azkarren ahaztu ahal
izateko dena, baina neurriak hartzeko eskatu du,
Karakate jende asko dabilen lekua delako.

Bergarako epaitegian salaketa jarri zuen as-
telehenean beste mendizaleak. Karakateko itu-
rriaren gaineko aldean agertu zitzaion txakurra,
atzetik segika: "Zerbait igarri nuen atzean eta
han zetorren bi metrora sekulako bitxotzarra.
Atzera begiratu nuenean niregana korrika hasi
zen, zaunka betean, eta zoro baten pare oihuka
hasi nintzen jabea ohartarazi nahian, baina han
ez zegoen inor. Bastoiak neramatzan eta saiatu
nintzen haiekin babesten, txakurra oso oldarkor
zegoelako, eta atzeraka egiten ari nintzela, jausi
egin nintzen. Momentu horretan hilko nindue-
la sentitu nuen, lerdea dariola ikusten nuelako.
Tentetu nintzen ahal nuen moduan. Makiletako
bat galdu egin nuen eta bestearekin kontra egi-
ten hasi nintzaion gainean neukalako, eta halako
batean, nekatu zenean eta neu ere fisikoki akitu

nintzenean, gelditu egin zen". Kontatu du atzera-
ka urruntzen saiatu zela eta, txakurrari bizkarra
eman zionean, sentitu zuela hura gelditu zela,
zaunka jarraitzen zuen arren. Aitortu du "bizian
hilda" iritsi zela gora eta han beste elgoibartar
bat ikusi zuenean hartu zuela arnasa.

Tontorretik beherako bidea soken bidetik egin
zuten biktima biek, nork bere aldetik eta elka-
rren berri izan gabe, mendian gora zihoazen guz-
tiei gertatuakoaren berri emanez. "Umeekin-eta
zihoazen batzuek buelta eman zuten", dio haie-
tako batek. Mendizale horrek berak esan du bi
direla Karakaten solte dabiltzan mastinak: bata,
txuri-beltza eta, bestea, grisaxka, eta biek ai-
tortu dute txakurren jabea Soraluzen bizi dela
esan dietela. "Nik ezin dut konfirmatu uste dudan
lekukoak direla, baina ez zait iruditzen polizia-
rentzat lan zaila izan behar denik hori egiazta-
tzea. Gertatutakoak ikusita, Joxe Felix Iglesias
txakur hezitzailearengana jo dugu, halako egoe-
ra batean nola jokatu galdetzeko, eta ondoren-
go jarraibideak eman dizkigu: "Ez eman sekula
bizkarra txakurrari eta ez begiratu zuzenean be-
gietara. Makilaren bat baldin badaukagu, eman
kolpe bat lurrean, geuk ere defenditzeko modua
badugula erakusteko, eta saiatu, uneoro, lasai
gauden itxura ematen. Eta garrantzitsuena, ez
egin sekula mugimendu zakarrik; ez hasi korrika.
Erraza da esaten, baina 0so zaila betetzen ohitua
egon ezean".



8 moTzEAN

2026rako ordentza fiskalak %2,8 igoko ditu
Elgoibarko Udalak

[ Igoibarko Udalak 2026rako Ordenantza Fis-
- kalak onartu ditu Osoko Bilkuran, EAJren
L eta PSE-EEren aldeko botoekin. EH Bilduk
kontra bozkatu zuen.

Salbuespenak salbuespen, abuztuko KPI indi-
zean oinarrituta, %?2,8 igoko dituzte ordenantza
fiskalak datorren urterako. Zabor bilketaren eta
ezabaketaren tasa mankomunitateak ezarritako
arau eta jarraibideen arabera eguneratzen da,
eta, hortaz, % 5 igoko dute. Udal kirol-instala-
zioetako tarifak, berriz, % 8,5 garestituko dira.
Udaleko arduradunek esan dute igoera horrek
ahalbidetuko duela kirol zerbitzuen kalitatea ber-
matzea, eta erabiltzaileek jasotzen duten zerbi-
tzuaren arabera ordainduko dutela zehaztu dute.

Gizarte-izaerako dirulaguntzaren bat jasotzen
dutenek %?70eko deskontua jasoko dute, eta gu-
raso bakarreko familiek %30ekoa.

Elgoibarko Udalak adierazi du konpromiso
sendoa duela bere eskura dauden baliabide eko-
nomikoak eta giza baliabideak modu arduratsuan
eta eraginkorrean kudeatzen jarraitzeko. Gober-
nu Taldearen hitzetan, eguneraketa hau "ezin-
bestekoa da udal zerbitzuen kalitatea bermatzeko

eta datozen urteetan udalerriaren garapenerako
beharrezko proiektuak aurrera eramateko".

EH Bildu, kontra

EH Bilduk hiru printzipiotan oinarritu du bere
proposamena: progresibitatean, zerbitzu publi-
koak indartu eta hobetzeko beharrean, eta tasek
eta zergek islatu behar duten zergaren oinarrian.
Progresibitatearen esparruan, hobari sisteman
sakontzeko beharra azpimarratu dute, batez ere,
diru-sarrerei erreparatuta. Zerbitzu publikoei da-
gokienez, gobernu-taldeak hilerriko zerbitzuaren
kudeaketa pribatizatzeko erabakia hartu duela
diote, erabaki hori justifikatzen duen datu objek-
tiborik eman gabe. Tasen kalkuluari dagokionez,
bestalde, funtsezkoa dela diote tasak zer zerga-
petzen duten adieraztea.

Ezkerreko koalizioak kontrako botoa eman dio
Udal Gobernuaren proposamenari, esanez Udal
Gobernuak progresibitatean sakontzeari uko egin
diola, hilerriaren kudeaketa pribatizatzeko eraba-
kia hartu duela, erabaki hori justifikatzen duten
datu eta azalpenik eman gabe, eta EH Bilduren
gainerako proposamenak aztertu gabe baztertu
dituela.

"Pentsio publiko duinak eta bidezkoak" eskatzeko
manifestazioa egin dute

A P g

dinekoen Nazioarteko Egunaren harira,
Amanifestazioa egin zuten eguaztenean
Duintasuna Elgoibarko Jubilatuen eta Pen-
tsiodunen Elkarteko kideek. Jakinarazi dutenez,

hiru dira protestarako arrazoi nagusiak: Jaurlari-
tzak adinekoei egin dien "mespretxua", osasun-

gintza publikoaren "narriadura geldiezina" eta
"egoitzetan zein zaintzan dagoen krisia". Adine-
koak "bigarren mailako herritar gisa hartzea" bu-
katu behar dela diote elkartetik. Kalegoen plazan
hasita, herria zeharkatu zuten pentsio duinak eta
bidezkoak aldarrikatuz.

Elgoibarren egingo dute Euskal Herriko Mendizaleen Biltzarra, bihar

Euskal Mendizale Federazioaren mendeurrene-
ko ekitaldia egin zuten iaz Elgetan, eta han eratu
zuten Euskal Herriko Mendi Biltzarra. Bihar bilera
egingo dute Elgoibarren. Idotorbera igoko dira
lehenik, eta Lizagasarren egingo dute gero batza-
rra. Besteak beste, amankomunean dituzten lehia-
keta-diziplinen errepasoa egingo dute eta mendi-
zaletasuna sustatzeko hainbat jarduera aztertu.
Iratxe Osoro elgoibartarra da Zuzendaritza Ba-
tzordea osatzen duten zortzi lagunetako bat. Ho-
nakoak dira gainerakoak: Martin Montafies, Kol-

do Aldaz, Antonio Ortega, Ricardo Hernani, Miren

Eizmendi, Zigor Egia eta Julio Martinez.

Mendaroko Hezkuntza Foroa martxan jartzeko
lehen lan-saioa egingo dute hilaren 15ean

Mendaroko Udala Qinherri Herri Hezitzaileak
sustatzeko elkarteko bazkide da eta, ondorioz,
Euskal Herriko Herri Hezitzaileen Sareko kide.
Herri hezitzailearen filosofian trebatzen hasteko,
hezkuntzaren arloa modu zabal batean landuko
duen elkargunea osatu asmo dute, eta horreta-
rako lan prozesu bat jarri dute martxan. Urriaren

15ean batuko dira, 17:00etatik 19:00etara egoe-
raren diagnosia partekatzeko. Hezkuntza modu
integral batean ulertuta Mendaron burutzen diren
egitasmoak zerrendatuko dituzte, eta egitasmo
horiek aurrera eramaten dituzten eragileak iden-
tifikatu, euren arteko elkarlan edota sinergiak
aztertuz.

PUNTAKO
TEKNOLOGIA,
OSASUNAREN
MESEDETAN

Gizakia ala makina? Aspaldiko debatea da, baina
askotan ez dago bata edo bestea aukeratu beha-
rrik. Oraingoan, biek bat egin dute osasunaren me-
sedetan, eta punta-puntako robota instalatu dute
Mendaroko Ospitaleko Urologia Sailean. Gizakiak
eta robotak elkarlanean jarduten dute ebakuntze-
tan. Lore Agirreazaldegi elgoibartarra da Urologia
Saileko medikuetako bat eta berak eman ditu HUGO
robotari buruzko azalpenak.

# Ainhoa Andonegi

UGO robota kide bat gehiago da Men-
|—| daroko Ospitaleko Urologia Sailean mar-

txoaz geroztik. Punta-puntako teknolo-
gia da eta ebakuntzak egiten laguntzen die
zirujauei. Lore Agirreazaldegi elgoibartarra da
Hugoren altzairuzko besoen laguntzaz balia-
tzen den urologoetako bat. Aurretik Gasteizen
lan egindakoa da Agirreazaldegi hamar urtez,
Da Vinci robotarekin, beraz, badauka espe-
rientzia horrelako teknologiarekin. Medtronic
enpresak garatu du HUGO, eta Mendaroko
Urologia Saileko bi urologok formazioa jaso
zuten enpresaren eskutik Ganten (Belgikan).
HUGO robota eskualdeko ospitale batean jarri
duten lehenengo aldia izan da hau, eta alde
horretatik "pozik" agertu da Mendaroko Urolo-
gia taldea, eurengan konfiantza jarri dutelako.
Lore Agirreazaldegirekin batera, Garazi Lopez,
Ifiaki Muro, Jose Antonio Rodriguez eta Natalia
Herrera urologoak daude taldean, eta erizai-
nen artean bi elgoibartar ere badaude: Janire
Rovira eta Irune Mugertza.

Lore Agirreazaldegi, lantokian.

Hugo, altzairuzko zirujaua

HUGOk bi parte dauzka. Batetik, kontsola
dago. Telebista moduko pantaila bat dauka eta
bi mando, eskuekin eta hankekin erabiltzen di-
renak. Bestetik, pazienteari konektatzen zaizkion
lau beso ditu. Zirujauak lau beso horiek mugitzen
ditu pazientearen tripa barruan. Laparoskopia bi-
dez egiten dituzte ebakuntzak. Pazienteari tripa
puztu egiten diote, eta lau beso horiek sartzen
dituzte barrura, kamera batekin. Irudiak hiru di-
mentsiotan ematen ditu robotak eta, betaurreko
berezi batzuk jantzita, sakontasuna ere ikusten
du zirujauak. "Pazientearen barruan zaudela
ematen du", azaldu du Agirreazaldegik. Ziru-
jauak laguntzaile bat izaten du ebakuntzetarako,
eta hori pazientearen ondoan egoten da. Hark ere
badauka pantaila bat, kasu honetan bi dimen-
tsiotakoa, baina berak ere ikusi dezake uneoro
pazientearen barruan gertatzen ari dena. "Eman
dezake robotak egiten duela ebakuntza, baina ez
da horrela. Guk kontrolatzen ditugu robotaren
besoak, eta zirujauak operatzen du". Agirreazal-



degik dio robotak onura handiak ekarri dituela:
"Batez ere zehaztasuna nabarmenduko nuke. Es-
kuetan izan dezakegun dardara egonkortzen du
robotak, eta mugimenduak oso zehatzak dira.
Eskuekin egin daitezkeen mugimendu guztiak
ahalbidetzen ditu robotak, baina askoz zehatza-
go”. Bestalde, erosotasuna ere nabarmendu du
onuren artean: "Eserita egiten dugu ebakuntza,
eta askoz gutxiago nekatzen gara". HUGOri es-
ker albo ondorioak ere arinagoak direla esan du:
"Ebakuntza hauen albo-ondorio nagusiak txizari
eusteko zailtasuna eta disfuntzio erektila dira,
eta robotari esker azkarrago errekuperatzen dira
pazienteak".

Mendaron, oraingoz, Urologian bakarrik era-
biltzen dute HUGO eta, batez ere prostatako
minbiziari lotutako ebakuntzetan erabiltzen den
arren, giltzurruneko zein gernu hodietako minbi-
ziko ebakuntzak egiteko ere erabiltzen da. Beste
ospitale batzuetan hainbat espezialitatetan era-
biltzen dituzte horrelako robotak: zirugia oroko-
rrean, ginekologian... Robotari esker, zehaztasun
handiagoz egin dezakete lan zirujauek eta erre-
kuperazioa azkarragoa da gero.

ERREPORTAJEA 11

"Mendaroko ospitalean
urologian erabiltzen dute HUGOQ,
prostatako minbiziari lotutako
ebakuntzak egiteko bakarrik, baina
beste alor batzuetarako ere balio du"

HUGOrekin estreinako ebakuntza martxoa-
ren 27an egin zuten Mendaroko ospitalean, eta
urduritasuna agerikoa zen pazientearengan. "Ea
robota bakarrik hasiko zen mugitzen galdetzen
zuen edo robotak huts egiten bazuen zer ger-
tatuko zen... Azaldu genion robota ez dabilela
bakarrik, zirujauak kontrolatzen duela eta lasai
egoteko".

Teknologiak onura ekarri du, eta aurrera-
pen guztiak interesgarriak dira, bai osasun-
gintzan eta baita beste edozein alorretan ere.

Mendaro ospitaleko Urologia Saileko lantaldea.

"Oso gustura gaude robota Mendarora ekarri
digutelako, baina orain Osakidetzak inber-
tsioa egiten jarraitu beharko du, teknologia
hau behar den beste erabili dezagun". Horren
harira, pertsonalean inbertitzea ere garrantzi-
tsua dela uste du Agirreazaldegik: "Nik zortea
izan dut, eta ondo nago, baina erizain askok
lan-kontratu kaskarrak dituzte eta horrek lan-
taldea egonkortzeko zailtasunak sortzen ditu.
Dirua inbertitu behar da pertsonalean; dirua
badago eta ondo inbertitzea garrantzitsua da".
Osasungintza Publikoan prebisio falta egon
dela uste du eta horrek eragin duela medi-
ku falta: "Gizartea ere zaharragoa da, urte
gehiago bizi gara eta ondorioz osasun-langi-
le gehiago behar dira, azpiegitura gehiago...
Hori guztia ez dute kontuan hartu, eta horrek
arazo larria ekarri du".

Langilegoari lotuta, esan du azken urteetan
osasungintzan emakumezkoen presentziak na-
barmen egin duela gora. Mendaroko Urologia
sailean, bost urologo daude eta hiru emakumez-

“Lehen mediku gehienak
gizonezkoak ziren eta gaur egun
egoera nahiko pareko dago.
Mendaroko ospitalean bost urologo
daude eta hiru emakumezkoak dira"

koak dira, eta HUGOrekin egin zuten lehenengo
ebakuntza egunean kirofanoan zeuden guztiak
emakumeak ziren, pazientea izan ezik. "Osa-
sungintzan asko aldatu da langileen tipologia.
Lehen mediku gehienak gizonezkoak ziren, eta
gaur egun egoera guztiz bestelakoa dela esango
nuke. Urologia gizonezkoen alorra izan da beti,
eta orain, errealitatea beste bat da". Osasun-
gintza publikoa zaintzeko beharra dagoela uste
du, gizarte guztiaren onurarako.

DENA PREST
EUSKARARA
SALTO EGITEKO

Urtebete eman du lanean Elgoibar Ikastolako komu-
nitateak Kilometroak jaia prestatzen, eta orain, urte
osoko lan horri errematea emateko unea iritsi da.
Domekan ospatuko dute Kilometroak jaia Elgoiba-
rren, eta egun guztiko festa izango da.

# Ainhoa Andonegi

. Igoibar Ikastolak bota dio euskararen soka
. herriari. Soka heldu, eta salto-saltoka eus-
L rara salto egiteko eguna iritsi da. Azpeitiko
ikastolak eman zion Kilometroen lekukoa Elgoibar
Ikastolari duela urtebete, eta ordutik buru-belarri
jardun da lanean Elgoibar Ikastolako komunita-
tea. Salto-saltoka lemapean pasatu dute urtea,
euskarara salto egiteko baldintzak sortzen eta
elkarren arteko sokari eragiten.

Helburu ekonomikoaz gain, bi helburu izan
ditu Kilometroak ekimenak Elgoibar Ikastolaren-
tzat: batetik, elkarlana, parte-hartzea eta lan-
kidetza oinarri  hartuta
komunitatea sendotzea,
eta bestetik, euskararen
erabilera sustatzea. Eus-
karaz gehiago eta gehia-
gok egitea nahi izan dute,
eta soka izan da euskara-
rako bidea egiteko zubia.
Helduengan jarri dute fo-
kua, eta gutxienez ehun
helduk euskarara salto
egiteko erronka jarri dio
Ikastolak bere buruari.

Urtea bizia eta eman-
korra izan dela nabar-
mendu dute ikastolatik,
eta horren erakusle izan
dira herrian nahiz herritik
kanpo egin dituzten ekin-

= v KILOMETROAK 13

salto-saltola

KILOMETROAK 2025 ELGOIBAR

tzak. Soka izan dute gidari, eta sokari eraginez
eraiki dituzte zubiak, bai herriko eragileekin zein
kanpokoekin. Sokak presente izan dituzte ikas-
turtean zehar egin dituzten ekintza guztietan:
Ikasleen Euskara Batzordea sortu dute, liburu
ibiltaria, bideo-klipa, ikastolako frontoiko hor-
ma-irudia... eta egitasmo berriez gain, urtero-
ko ekintzak sendotu egin dituzte: besteak bes-
te, Jose Gurrutxaga krosa, Santa Ageda, Euskal
Inauteria, Pilota Eguna... Horri guztiari esker,

herri 0soa Kilometroen bueltan aktibatzea lortu
dutela adierazi dute.

EGITARAUA ETA HAINBAT OHAR

ESELTREN

o salto-saltola

WRTRETA

EGUNEAN ZEHAR JAI EREMU BARRENEAN: JOALDUNAK, DMANA (IKASTOLAKD TRARARGA], TXARANGAK, ERBLUZE ERRALDOAIK.. ETAB.

00000000000000000

Ecalortel  Jararisk Pavielak  Teloak  Edariak

Komunitate oso baten lanaren emaitza
izango da domekakoa. Urte osoa eman dute
lanean Ikastolako guraso, ikasle, irakasle eta
beste hainbat eragilek, eta domekan bertan
ere mila lagunetik gora arituko dira lanean.
Hiru gune eta azpigune bat egongo dira he-
rrian zehar banatuta, adin guztietara zuzen-
dutako ekintzekin eta ikuskizunekin: Erron-
ka probak antolatu dituzte herri osoan zehar
gazteentzat, eta horrez gain, egur jolasak,
puzgarriak, tailerrak, eskulanak, magoak,
txarangak, elektrotxarangak, erraldoiak eta
kontzertuak ere egongo dira.

JAIAK GUNE SEGURUAK IZATEKO ESKAERA

Elgoibarko Kilometroen antolakuntzak az-
pimarratu du ez dutela onartuko inolako eraso
matxista, LGTBIfobiko edota arrazistarik. “Jaiak
gune seguruak izan behar dira eta bertan par-
te hartu nahi duen edonorentzat gozamenera-

™ - ANYANTANNY

ko gune”, esan dute eta Kilometroak tratu onen
aldeko eta eraso matxistarik gabeko jaia izatea
nahi dutela azpimarratu dute. Hori bermatzeko
eta kilometroetara bertaratuko diren guztiak sen-
tsibilizatzeko, gune bakoitzean puntu more bana
jarriko dute.

AUTOAK ERDIGUNETIK KENTZEKO ESKAERA

Euskal Trenbide Sareak eta Lurraldebusek au-
tobus eta tren zerbitzua indartuko dute domeka-
rako, eta Ikastolatik eskatu dute garraio publikoa
erabiltzeko Elgoibarrera etortzeko. Hala ere, ibil-
gailu propioan etortzea erabakitzen dutenentzat
sei gune egokitu dituzte: Lerun industrialdea,
Mercadona, Guass, Sigma - Olaso industrialdea,
Mintxeta (autokarabanentzat) eta Albitzuri. Ho-
rrez gain, herritarrei eskatu diete garajeetatik
ez ateratzeko autoak eta erdigunea libratzeko,
egitarauko ekintza gehienak kalean egingo dituz-
telako.

1. GUNEA: IKASTOLA

09:00 Ikastolako txarangaren diana (Ibilbidean).
10:00 - 10:30 Irekiera ekitaldia.

10:00 - 11:00 Joaldunak (Ibilbidean zehar).
11:00 - 12:00 Ene Kantak.

12:30 - 13:45 Asgarth.

14:15 - 15:00 Xaribari.

15:30 - 17:00 Go!Azen!

17:15 - 17:45 Kittu.

w Bazkaria, 13:30etik 16:15era, Ikastolako fron-
toian.

= Egun osoan zehar: Puzgarriak, baserri txokoa, Argi-
txo txokoa, Asier Kidam magoa, elikadura tailerra...

2. GUNEA: AITA AGIRRE PLAZA

10:30 - 13:15 Soka salto txokoa.

11:00 - 11:45 Kitziki.

12:15 - 13:00 Txoteko ezpata.

13:30 - 14:30 Heitxi.

14:30 Erbuze konpartsa (Ibilbidean zehar).
15:00 - 16:15 Ehun Kilo.

16:45 - 18:00 Janus Lester.

18:00 - 18:30 Kittu.

Egun osoan zehar, txirringa zirkuitoa.

3. GUNEA: KALEGOEN PLAZA

10:30 - 12:00 Herri Kirolak + bertsolariak
(Nerea Ibarzabal eta Andoni Egafia).

11:00 - 14:00 Kalaka jolasak, haurrentzako.
12:30 -13:30 Malko.

14:00 - 15:30 Itzal erromeria.

16:00 - 17:00 Bengo.

17:30 - 19:00 Trikidantz.

Jateko, taloak.

BERNARDO EZENARRO GUNEA

11:00 - 12:30 Eingo taldea.

11:45 - 13:45 Mago ibiltariak: Alain Zulaika, Ru-
bik eta Eneko Gutierrez.

13:15 - 14:30 Mauxitxa txaranga.

15:00 - 15:30 Erbuze konpartsa.

15:30 - 17:15 Patxangoi elektrotxaranga.

17:45 - 18:00 Kittu (ibilbidean zehar).

Egunean zehar, artisau azoka, eragileen postuak,
jatekoa...

“Herria Kilometroak jaiaren bueltan
aktibatzea lortu dugu”

|
IERA LARRANAGA, ION VAZQUEZ eta OLATZ ASTIGARRAGA

Domekan izango da Ikastolaren aldeko Kilometroak jaia eta domekako festa izango da Ikastolako komunita-
teak urte osoan egindako lanaren fruitua: elkarlanean aritutako bide luze horren ostean, poza eta ospakizuna
partekatzeko ordua heldu da. Olatz Astigarraga Ikastolako lehendakariak, Iera Larraiiaga Kilometroak jaia-
ren koordinatzaileak eta Ion Vazquez Ikastolako zuzendariak eman dituzte zehaztasun guztiak.

# Ainhoa Andonegi

Urtebete pasatu duzue Kilometroak jaia presta- leak eta familiak— ilusioz eta konpromiso handiz
tzen eta dagoeneko iritsi da. Zer suposatu du El- egin du lan. Ez da soilik antolaketa tekniko bat
goibar Ikastolarentzat 2025eko Kilometroak anto- izan: ikasgelatik herrira egindako ikaskuntza ko-
latzeak? lektiboa izan da. Ikastolan aparteko giroa sortu

Gure ikaskola komunitateak —ikasleak, langi- da, erantzukizun handiz eta kolektiboki lan egi-



nez gu baino handiagoa den zerbait aurrera ate-
ratzen. Erronka handi baten aurrean ikusi dugu
gure burua eta horrek kohesio berezia sortu du.
Ikasleek Ikasleen Batzordea eratu dute, abestia
eta bideoklipa sortu ditugu, ekintza pilo bat egin
eta garatu ditugu eta komunitate osoko kideok
ideiak eta ekimenak bultzatzen egon gara urte
osoan zehar. Horrela, jai hau ez da egun baka-
rreko ospakizuna izango, baizik eta euskara, el-
karlana eta identitatea sustatzeko prozesu zaba-
lago baten erakusleiho bat.

96an egin zen Kilometroak jaia Elgoibarren. Ordu-
tik gaur egunera, nola aldatu da jaia bera eta nola
aldatu dira ikastolen beharrak?

Bai eta ez. Aldatu dira testuingurua, komu-
nikazio tresnak eta baliabide teknikoak. 1996an
leloa Banoa, banixe, euskaraz bai horixe izan
zen; hizkuntzaren presentzia aldarrikatzea zen
lehentasuna. Gaur egun ere helburu bera dugu,
baina ingurunea bestelakoa da: sare sozialak,
ikus-entzunezko baliabideak eta komunikazio
kanal berriak ditugu. Parte-hartze soziala ere
eraldatu da: gaurko boluntariotza eta elkarla-
na modu berrietan gauzatzen dira, nahiz eta
erronka berriak agertu diren, hala nola hizkun-
tza-aniztasuna, migrazioa, teknologia-eraginak
eta gazteen aisialdi digitala. Funtsa, ordea, ez
da aldatu: euskara maitatzea, ikastolen proiek-
tua defendatzea eta komunitatearen kohesioa
bilatzea.

Egungo erronka nagusiak hiru dira: euska-
raren erabilera normalizatzea ikasgelatik hara-
go, ikasleen ongizatea bermatzea eta hezkuntza
proiektu propioa (zazpi lurraldeetako ikastolen
artean ikuspegi globalizatuaren lanketa egitea)
sendo mantentzea. Horri gehitu behar zaizkio
gaur egungo testuinguruak dakartzan zailtasu-
nak: teknologia eta aisialdi digitalaren eragina,
hizkuntza ohituren presioa, boluntariotzaren ku-
deaketa eta ingurumenarekiko ardura. Horiek
guztiak gure komunitatearen etengabeko lanaren
parte dira.

Garai batean garrantzi handia zuten jai hauek
ikastolentzat; gaur egun, aldiz, zalantzan ere jarri
izan da jai hauek antolatzea. Zer uste duzue horri
buruz?

Sekula ez da zalantzan jarri Kilometroak jaia.

C\J

"Kilometroak jaia gizarte eta
hezkuntza-proiektu baten erakusleiho
izatera pasatu da eta ez da soilik
egun bakarreko festa erraldoia"

KILOMETROAK 17

Esan daitekeena da Kilometroak jaia aitzinda-
ria izan dela jai-eredua doitzeko eta berritzeko.
Ezinbestekoa izan da ikastolen jaia bere jatorrira
itzultzea eta hasierako arrazoiak mahai gainean
jarri eta gaur egungo gizartearen ezaugarrieta-
ra eraldatzea. Horregatik, azken urteotan, jaia-
ren eredua egokitzen joan da: Iraunkorragoa
da; ingurumenari errespetu handiagoa emanez,
inpaktuak murrizteko helburuarekin. Hezkun-
tza-proiektua du ardatz, eta dirua biltzeaz gain,
ikastolen balioak eta pedagogia gizarteratzea da
helburua. Urte osoko ekimenak ditu oinarrian,
eta jaia egun batean borobiltzen bada ere, urte
osoan antolatzen dira ekintzak. Komunitate za-
balak hartzen du parte, eta ez bakarrik herria;
eskualdea eta Gipuzkoa osoko ikastolak ere in-
plikatzen dira. Eraginkortasuna ere kontuan har-
tzen da, baliabideak hobeto kudeatuz, helburu
nagusia argi mantenduz. Kilometroak jaia, be-
raz, gizarte eta hezkuntza-proiektu baten era-
kusleiho izatera pasatu da, eta ez da soilik egun
bakarreko festa erraldoia.

‘Salto euskarara’ jarri diozue lema. Lortu al duzue
jarritako helburua?

Oraindik ezin diogu galdera honi erantzun.
Azken neurketak egiten ari gara, eta jaia pasatu
ondoren egingo dugu balorazioa. Salto-saltoka
lema mezu ireki eta bizia da. Euskarara salto
egitea da gure gonbidapena eta estrategikoki
batez ere helduei zuzendu diegu mezua. Sal-
to egitea norbanakoaren hautua da, baina baita
taldearena ere. Salto bakoitza txikia izan daite-
ke —etxean, kalean, ikastolan— baina guztien
artean bidea egiten du. Leloak poza, jolasaren
airea, energia eta bizitasuna ere iradokitzen
ditu; jaiak ez du soilik aldarrikapena izan behar,
baizik eta bizitzeko eta elkarrekin gozatzeko es-



18 KILOMETROAK ) AN

pazioa. Gainera logoa soka bat izateak komu-
nitate batek ezinbestekoak dituen loturak iru-
dikatu ditu, eta soka-saltoa modan jarri dugu
berriz. Era berean, auzolana eta boluntariotza
azpimarratzen dira: saltorik ez da egiten bakar-
ka, komunitateak behar dira. Salto euskarara
esaldiak hizkuntza hautua dakar berarekin, bel-
durrak eta inertziak gainditzea, konfiantza eta
prestutasunez.

Emaitza ekonomiko positiborik balego, lehe-
nik eta behin, eraikinaren eta baliabideen hobe-
kuntzak egingo ditugu. Bigarrenik, proiektu pe-
dagogiko berriak bultzatuko ditugu: euskararen
erabilera sustatzeko eraldaketak, programak eta
proiektuak, aniztasunari ahalik eta ondoen eran-
tzuteko material didaktiko eta metodologia be-
rriak, tailer linguistikoak eta kultura ekimenak.
Hirugarrenik, komunitatearen arteko harremanak
indartzeko estrategien hausnarketa.

Ekintza berriak sortu eta urterokoak sendotu ditu-
zue. Nola antolatu duzue urtea?

Ez da erraza izan, baina bai aberasgarria. Ha-
sieran kaotikoa zirudienari pixkanaka forma eman
zaio: batzordeak osatu, lanak banatu, egutegia
zehaztu eta komunikazio estrategia landu geni-
tuen. Antolakuntza maila anitzetan garatu da:
ekonomia, komunikazioa, egitaraua, giza-balia-
bideak, ikasleen parte-hartzea eta erronka, osa-
suna, jasangarritasuna, espazioen antolaketa eta
segurtasuna, trafikoa, muntaia, gastronomia,
ikuspegi feminista eta euskara. Batzorde ugaritan
egiten da lan. Herritarrei informazioa zabaltzeko
kanpainak ere egin dira, galdetegiak, aurkezpen
publikoak, abestia eta bideoklipa. Erronkak han-
diak izan dira —logistika, segurtasuna, energia,
espazioen kudeaketa—, baina komunitatearen
babesa eta boluntariotza handia lagungarri izan
dira. Prozesuan pazientziaz eta malgutasunez
mugitu behar dela ikasi dugu, dena ezin baita
planifikatu aurretik.

Urtea bizi eta emankorra izan da: ikasleen
batzordea sortu dugu, abesti eta bideoa egin
ditugu, Non eta mugan ekimenean parte har-
tu dugu, horma-irudi berri bat margotu dugu
gure frontoian, ekintza ugari antolatu ditugu..
eta urtero egiten ditugunak ere indartu ditugu
(urte zaharreko txosna, inauteriak, pilota eguna,
krosa, ikastola eguna...). Eta garrantzitsuena da

"Garrantzia eman diogu
hasieratik herrigintzan aritzeari eta
komunitatea sortzeari"

guzti horiekin, ekintza berriekin zein betikoekin,
herria pixkanaka Kilometroak-en bueltan aktiba-
tzea lortu dugula.

Bideoklipa ere berezia izan da. Herriko musika-
riekin egin duzue eta protagonismoa herritarrei
emanez. Domekan ere handia izango da herriko
musika taldeen presentzia.

Hasieratik garbi genuen herrira zabaltzea zela
gure helburua. Garrantzia eman diogu hasiera-
tik herrigintzan aritzeari, komunitatea sortzeari...
Eta benetan eskertu behar diegu herriko artistei,
Elgoibarren ezagunak eta hain aktiboak direnei.
Elgoibar kultura alorrean oso aktiboa dela esan
dezakegu, eta horri balioa eman eta aberastasun
hori transmititu nahi izan dugu.

Iritsi da eguna eta dena prest dago domekarako.
Nola antolatu duzue eguna?

Hiru gune eta azpigune bat izango ditugu do-
mekan, adin guztientzako ekintzak eta ikuskizu-
nekin. Goizean goizetik hasita, 09:00tatik, gaz-
teentzat Erronka probak izango dira herri osoan
zehar, eta 10:30etatik aurrera, txikienentzako
egur jolasak, puzgarriak, tailerrak, eskulanak eta
abar luze bat Ikastolako eta Kalegoen plazako
guneetan. Magoak, txarangak, elektrotxarangak,
erraldoiak... ikusteko aukera izango da eta baita
hainbat musika talderen musikaz gozatzeko au-
kera ere. Ez dira jatekoa eta edatekoa faltako;
ogitartekoak, taloak eta izozkiak izango ditugu
eta bazkalordurako 450 lagunentzako jangela
prestatuko dugu Ikastolako frontoian. Eskerrak
eman nahi dizkiegu egitarau hau osatzeko or-
duan prestutasuna agertu diguten talde eta nor-
banako guztiei. Eta nola ez, hau guztia aurrera
ateratzeko lortu ditugun lagun guztiei, Kilome-
troen bueltan 1.000 bolondresetik gorak jardungo
baitugu lanean.

ANE ODRIA Ikastolako Errektore Kontseiluko kidea

Kilometroak 2025: zergatik eta zertarako?
Etorkizunera begirako helburuak, orainean eragiten hasita

ortu zirenetik, bi ardatzen inguruan jardun
Sdute Ikastolek lanean: herria eta hizkun-
tza, bestela esanda, komunitatea eta eus-
kara. Ikastolak herritik eta herriarentzat sortu
ziren, euskaratik eta euskaraz, eta gaur egun

ere horiek dira Ikastolen proiektuaren ardatz na-
gusiak.

Ikastolen ekarpenaz hitz egiten denean, ha-
markadetan zehar egindako ibilbideari begira-
tzen zaio sarri, baina guk orainari begiratu nahi
diogu, orainari eta etorkizunari. Begirada etorki-
zunean jarrita, elkartasuna, konpromisoa, inpli-
kazio soziala eta euskara hartu ditugu datozen
urteetarako gure ibilbidearen oinarri. Eta oinarri
horiek sendotu nahian ekin genion, hain zuzen
ere, 2024ko irailean Kilometroak jaia antolatzea-
ri. Kilometroen harira, bi helburu nagusi finkatu
genituen: Ikastolaren komunitatea sendotzea eta
euskararen erabileran urrats bat ematea. Kilo-
metroak jaia antolatzeko aukera gure herrian
eragiteko baliatu nahi izan dugu, herri mugi-
mendu gisa, elkarlana eta euskararen erabilera
areagotzeko lan eginez. Elkarlanak ardatza izan
behar du gurea bezalako herri ekimen batean,
eta zentzu horretan, gure arteko lankide-
tza eta parte-hartzea indartzea ezinbes-
tekotzat ikusten dugu. Elkarlan horren
isla izan da urte osoan zehar egindako
lana, hamaika lan-taldetan bilduta ari-
tu gara ehundaka guraso, ikasle, langile
eta herritar lanean, eta halaxe arituko
gara 1.000 lagunetik gora baita urriaren
5ean ere.

Eta bigarren helburua, nola ez,
euskararena. Herrigintzaren eta
euskalgintzaren agente akti-
bo izan nahi du
Ikastolak, gure
komunitatea (bai
Ikastola eta bai
herria bera) eus-

kalduntzeko lanean jarraitu nahi dugu. Ikas-
tolaren komunitateko kide diren ehundik gora
helduk hartu dute euskararen alde egiteko eta
ekiteko konpromisoa. Dagoeneko euskaraz bizi
direnek euskarari eusteko konpromisoa hartu
dute eta euskaraz gehiago eta gehiagorekin
egin nahi dutenek ahalik eta gehienetan eus-
karara salto egiteko konpromisoa. Izan ere,
Ikastolako familien artean gehien-gehienok ba-
dakigu euskaraz, baina askok diogu euskaraz
gehiago egin nahiko genukeela. Badakigu hiz-
kuntza ohiturak ez direla egun batetik bestera
aldatzen eta herritarren kooperazioa dela hiz-
kuntza biziberritzeko gakoa. Horregatik eman
diogu garrantzi berezia taldean konpromisoak

hartzeari, taldean sentitu dezakegun
babesa ezinbestekoa izango dela-
ko, elkarri soka luzatuta, euska-
rara salto egiteko.

Dena dela, Kilometroak 25
jaiari lotuta landu ditugun hel-
buruak ez dira urriaren 5ean
amaituko, aurrerapauso ga-
rrantzitsuak eman ditu-
gun arren, oraindik ere
bide luzea baitaukagu
egiteko. Hori bai, hel-
buruak argi izateak

datozen urteetan
ere norabide horre-
tan lan egiten la-
gunduko digu, gure
seme-alaben etorki-
zuna ez ezik, gure,
herri  honen oraina
ere jokoan daukagu-
lako. Beraz, eman
soka elkarri eta,
lanak lan, goza-
tu urriaren 5eko
jaiaz!

Ariel Bringuez eta
Javier Sanchezen
jazz kontzertua gaur,
Mendaron

riel Bringuez saxofoi jotzaileak (Santa Cla-
Ara, Cuba 1982) eta Javier Sanchez gita-

rra-joleak (Plasencia, Caceres, Espainia).
Elkarrizketaren artea deitu duten kontzertua
emango dute gaur, urriak 3, Mendaroko San
Agustin kulturgunean (21:30). Uztargi tabernak,
Galle-tiak gozotegiak, Gararock taldeak eta Men-
daroko Udalak antolatu dute kontzertua eta sa-
rrerak 15 euroan jarriko dituzte salgai.

Ibilbide handiko musikariak

Jazz munduan ezagunak dira 0so Ariel
Bringuez eta Javier Sanchez. Tata Guines,
Changuito Quintana, Larry Willis, Simply Red,
Alain Perez, Nifia Pastori, Ketama, Paquito D
'Rivera, David Murray, Omara Portuondo, Mi-
guel Zenon eta Marcus Miller moduko ariste-
kin jotakoa da Ariel Bringuez eta saxofoi-jo-
tzaile bertutetsu gisa aurkezten dute guztiek.

Txakurra eta katua bezela ibilli:
(Bi lagun) ondo ez konpondu, beti liskarretan ibili.

"Bringuezek soinu eta fraseatze pertsonal eta
bakarra du, baita konposizio-unibertso fresko,
filosofiko eta sofistikatua ere. Publikoarekin ko-
munikatzeko gaitasun handiko artista da", dio-
te, besteak beste, hari buruz. Javier Sanchez,
berriz, estatuko gitarrista onenetakotzat dute
askok. Bere ibilbidean zehar, Raphael, Malu
edo Melendi bezalako talde edo artista asko-
ren bira eta grabazioetan parte hartu du, eta
gaur egun Jazz talde desberdinetako kidea da,
horien artean Veronica Ferreiro abeslariarekin
bikote osatuta, Ariel Bringuez saxofoi jotzaile
ospetsuaren Nostalgia cubana boskotean edo
Menil gypsy jazz laukotean.

Patxi Bisquert zinemagilea
Elgoibarren izango da urriaren 8an,
'Ombuaren itzala' filma aurkezten

Pedro Mari Otafio bertsolariari buruz Patxi
Bisquert zinemagileak zuzendutako Ombuaren
jtzala filma emango dute jatorrizko bertsioan
urriaren 8an Herriko Antzokian (19:00etan),
doan. Ongarri Zine Klubak eta Udaleko Euskara
Sailak antolatu dute emanaldia eta Bisquert bera
ere gonbidatu dute, aurkezpen lanak egitera.

Gorka Urbizu gertutik ezagutzeko
aukera izan dute elgoibartarrek

EME Elgoibarko Musikarien Elkarteak anto-
latuta, Gorka Urbizu izan zen joan zen Elgoi-
barren, baina ohiko kontzertu formatuan barik,
elkarrizketa musikatua egin zioten. Iban Urizar
emekideak egin zion elkarrizketa. Elkarrizketan
zehar lau kantu abestu zituen: Berri Txarrak tal-
dearen Oreka eta bere azken diskoko Besterik ez
eta Etxe bat. Esklusiban eskaini zuen baita ere
oraindik grabatu gabeko kantu bat, agian etorki-
zunean diskoren batean sartuko dena.

'BARREN'-en udako argazki lehiaketak baditu irabazleak

ahiara  Muger-
tzak eta Alberto
Loiolak  irabazi

dute BARRENen uda-
ko argazki lehiaketa.
Zierbenako Lastron
hondartzan haitzetan
atseden hartzen ari
zen ubarroi bati egin-
dako argazkiarekin
Epaimahaiaren  Saria
eskuratu du Nahiara
Mugertzak eta Dolomi-
tetako Braies lakuan egindako argazkiarekin publikoaren saria Alberto Loiolak (747 bototatik 110 jaso
ditu). Guztira, 89 argazki jaso ditugu lehiaketarako eta lerro hauen bidez eskerrak eman nahiko geniz-
kizueke parte hartu duzuen guztioi. Bi lagunentzako dastatze menua irabazi du Gabinean Mugertzak
eta Errigorako produktu-sorta jasoko du Loiolak.

Rikardo Azkargortak irabazi du
Mendaroko aire libreko
margo lehiaketa nagusien kategorian

Hamabi lagunek parte hartu zuten zapatuan
Mendaron antolatu zuten aire libreko margo
lehiaketan: bederatzi lagunek helduen katego-
rian eta hiruk 14 urtez azpikoetan. Epaimahaia,
berriz, Aitor Etxeberria margolari eta eskulturgi-
le mendaroarrak eta Jaime Zamakola margolari
debarrak osatu zuten, eta Rikado Azkargortaren
margolanak jaso zuen lehenengo saria: 700 eu-
roko txekea. Bigarren lanik onena, berriz, Jose
Miguel Arranzena izendatu zuten, eta 500 euro
jaso zituen saritzat. Bi accesit ere banatu zituz-
ten, eta Esteban Oroz eta Iker Mugarrak jaso zi-
tuzten (300 eurona). 14 urtez azpikoetan, berriz,
hiru lagunek parte hartu zuten, Aintza eta Jon
Mendikute neba-arrebek eta Aitzol Larreak eta
oroigarri bana jaso zuten hirurek.

'Zinema ikusezina' nazioarteko film
sozialen estreinako edizioa egingo
dute Meka Lanbide Eskolan urrian

Mexikon, Kuban, Egipton, Senegalen, El
Salvadorren eta Kolonbian lan egiten duen
KCD GGKE Kultura, Komunikazio eta Gara-
penerako lankidetza erakundeak sustatzen
duen proiektua da, eta urriaren 13tik 17ra
laburmetrai ezberdinak proiektatuko dituzte
ikastetxeko areto nagusian. Film bakoitzaren
ostean, gogoeta sustatzeko dinamikak egingo
dituzte gelan, eta gustukuen duten filma ere
aukeratuko dute ikasleek. Izan ere, ikastetxe
ezberdinetan jasotako botoak zenbatuta era-
bakiko dute urriaren 23an zeintzuk diren film
irabazleak. Bilboko Alondigan egingo dute sari
banaketa.

Kontzientzia sozial kritiko eta eraldatzailea
duten herritarrak sortzea da jaialdi honen hel-
burua, giza garapen bidezkoa, inklusiboa eta
iraunkorra sustatzen duen herritartasunaren
alde egitea, eta helburu horrekin, askotari-
ko gaiak landuko dituzte film laburren bidez:
iraunkortasuna; genero-ekitatea, kulturarte-
kotasuna, giza-eskubideak... Guztira 24 izan-
go dira eskolan proiektatuko dituzten film la-
burrak.

Jai beteak izan dituzte Aiastian

probak, dantzaldiak, erromeria, umeentzako jolasak... denetik izan dute eta adin guztietako
herritarrak ibili dira jaietan. Kalamua elkarteak, gainera, 50 urte bete ditu aurten, eta urrian
ospatuko dute. Argazki gehiago: barren.eus $% Mikel Askasibar

San Migel jaiak ospatu dituzte asteburuan Aiastia auzoan, eta giro aparta izan da auzoan. Kirol

Jose Arakistain hil da,
futbolean goi mailako atezain izan zena

Arakistain Arrieta (Elgoibar, 1937) hil zen

domekan, 88 urterekin. C.D. Elgoibarren
hasi zen futbolean, eta ibilbide luze eta opa-
roa osatu zuen. Hamasei denboraldi egin zituen
Lehen Mailan: bost Realean (1956-1961) zazpi
Real Madrilen (1961-1968), hiru Elxen (1968-
1971) eta bat Castellonen (1972-1973). Real Ma-
drilekin Europako Kopa bat (gaur egungo Txapel-
dunen Liga), sei liga eta Generalisimoaren Kopa
bat irabazi zituen. Gol gutxien jasotzen dituen
atezainari ematen zaion Zamora garaikurra ere
eskuratu zuen 1961-1962 denboraldian. Sei al-
ditan jokatu zuen Espainiako selekzioarekin, eta
Txileko 1962ko Munduko Txapelketa ere jokatu
zuen Espainiako taldearekin.

Futbolean goi mailako atezain izandako Jose

Elgoibarrek eman duen futbol jokalari onene-
takoa izan da Arakistain, eta duela hamabost bat
egun, irailaren 13an, omenaldia egin zioten Min-
txetan. C.D. Elgoibarrek antolatu zuen ekitaldia,

hantxe eman baitzituen Arakistainek futbolari
gisa lehenengo pausoak.

Saizar eta Apalantza izan dira azkarrenak Elgoibarko Rallysprintean

Aitor Saizar pilotua eta Alazne Apalantza ko-
pilotua gailendu ziren, Peugeot 207 S2000 autoa-
rekin. Aingeru Castrok eta Xabat Urreistik lortu
zuten bigarren postua BMW M3 E4 autoarekin eta
Gorka Idigoras eta Nerea Campos sailkatu ziren
hirugarren postuan, Peugeot 208 Rally 4 batekin.
Unai Usobiaga eta Julen Guenetxea elgoibartarrak
H1 kategorian lehiatu ziren eta eurak izan ziren
onenak, Peugeot 205 GTI autoarekin. Kaspinparro
Racing taldekoak pozik daude eta balorazio "ezin

hobea" egin dute probaren bigarren edizioaz. "Za-
leek bikain erantzun zuten eta giro aparta izan
genuen proba osoan zehar. Bihotzez eskerrak
eman nahi dizkiegu posible egin duzuen guztioi:
Elgoibarko Udalari, laguntzaileei, babesleei, komi-
sarioei, kronometratzaileei, boluntarioei eta las-
terketa aurrera ateratzeko beren alea jarri duten
guztiei. Zuek gabe hau ez litzateke posible izan-
go. Oso harro gaude egindako lanaz eta helburuak
bete izanaz", adierazi dute. $% Ander Zelaia

Iker Calvo eta Pilar Arriola izan dira azkarrenak
estreinako Aiastiako trailean

. streinako San Migel Traila jokatu zuten do-
— mekan Aiastian, CATT Morkaiko taldeak eta
— Kalamua Elkarteak antolatuta. Guztira, 42
lagunek parte hartu zuten, 37 gizonek eta bost
emakumek. Parte-hartzaile gehienak Elgoibar-
koak eta inguruko herrietakoak izan ziren, baina
urrunagotik ere etorri ziren, eta hain justu ere,
Gasteiztik etorri ziren bi mendi lasterkari izan
ziren azkarrenak: Iker Calvo, lasterketa irabazi

zuena (0:30:05), eta Ibai Perez txapeldunordea
(0:31:02). Julen Salaberria elgoibartarrak egin
zuen hirugarren (0:32:24). Emakumezkoetan,
berriz, Pilar Arriola izan zen onena (0:41:11) eta
Nerea Lendinezek (0:42:22) eta helmuga elka-
rrekin gurutzatu zuten Nerea Sanzek eta Lore
Bereziartuak (0:43:44) osatu zuten podiuma.
Aliastiako auzotarren artean Jon Agirrebefia izan
zen azkarrena (0:36:25). Antxitxikari gazteenen

Euskal Kopako finalerako sailkatu da Alcorta, eta finalerdietarako Malape

Euskal Kopako finalera sailkatu da senior gizonezkoen Al-
corta Forging Group eskubaloi taldea. Olaizaga kiroldegian
jokatu zuten finalerdian Eibar Eskubaloia B taldea izan zuten
aurkari, eta 34-25 irabazi zuten etxekoek. Finala jokatzeko,
baina, hilabete batzuk zain egon beharko dute, apirilaren
12an jokatuko baitute, liga txapelketaren amaieran. Basauriko
Indupime taldea izango dute aurkari. Indupimek 31-29 irabazi
zion Urdanetari beste finalerdian.

Alcortak bihar hasiko du liga txapelketa, Erromoren aurka,
Getxon. Senior emakumezkoen Malape taldeak Euskal Kopako
hirugarren neurketa jokatu zuen Barakaldon, Zuazoren aur-
ka, eta 22-24 irabazi zuten Sanlokoek. Garaipen horri esker,
euren multzoko lehen postua eskuratu dute eta finalerdiak jo-
katzeko sailkatu dira. Etxean jokatuko dute finalerako txarte-
la jokoan izango den kanporaketa, partida bakarrera. Urduliz
taldea izango dute aurkari, bihar (urriak 4), Olaizaga kirolde-
gian jokatuko duten partidan. 19:30ean hasiko da.

artean Iker Beristain (0:38:09) eta Aimar Elizbu- keta aurpegi onenarekin egin zuen saltakariari
ru (0:38:09) gailendu ziren eta Jon Revert na- zegokion saria Borja Rodriguezentzat izan zen.
barmendu zen beteranoetan (0:34:51). Laster- $% Asier Orbea eta Mikel Askasibar

Orientazio eguna, familian

Morkaikok antolatuta, familia orien-
tazio proba egin zuten Elgoibarren do-
meka goizean. Mapa bati jarraituz, tal-
de bakoitzak bere estrategia prestatu
eta ahalik eta puntu gehien lortzea zuen
helburu probak. 60 bat lagunek hartu
zuten parte. 11:30etik 14:00ak arte-
ko epea zuten taldeek herriko hainbat
puntutan jarri zituzten balizak batze-
ko. Tartean, rappel, eskalada, abilezia
eta memoria probak ere gainditu behar
izan zituzten. Ez zen lehiaketa izan,
eta bakoitzak bere indarraren arabera
burutu zuen proba. Antolatzaileek ba-
lorazio ona egin zuten, eta partaideek
herrian zehar proba bitxi eta politak
egiteko aukera izan zuten.

Eskaintzak

Adineko emakume bat zaintzeko
pertsona behar dut. Titulu soziosa-
nitarioaren kurtsoa egina izatea es-
katzen da. Ordutegia astelehenetik
ostiralera eta goizez izango litzate-
ke. 606 715 673 (Aitor)

Mendaroko gaztelekurako hezitzai-
lea behar da. Ezinbestekoa C1/
Euskara agiria eta antzerako la-
netan esperientzia izatea. Ostiral,
zapatu eta igandeetan lan egiteko,
18:00etatik 20:00etara. CV bidali
behar da. laboralgure@gmail.com

Eskaerak

Adinekoak zaintzeko prest nago,
etxeko langile moduan. Urteetako
esperientzia.

602 490 595

Edozein lan egiteko prest nago:
adinekoak zaindu, pintura lanak,
zerbitzari lanak...

603 727 067

Adinekoak zaintzeko prest nago,
orduka edo etxeko langile moduan.
Esperientzia.
632 721 342

Garbiketa lanak egingo nituzke,
orduka.
632 721 342

Adinekoak zaintzeko prest nago,
orduka edo asteburuetan.
614 169 659

Adinekoak zaintzen egingo nuke
lan. Esperientzia eta titulu soziosa-
nitarioa ditut. Publizitatea buzoie-
tan banatzeko ere prest nengoke.
688 857 566

Adinekoak zaintzen egingo nuke
lan, arratsaldez zein asteburuetan,
orduka. Titulu soziosanitarioa eta
esperientzia handia ditut.

631 020 169

Lan bila nabil. Esperientzia handia
dut garbiketa lanetan eta adine-
koak zaintzen. Orduka lan egiteko
prest.

624 994 872

Arratsaldez edo gauez lan egingo
nuke, adinekoak zaintzen. Espe-
rientzia eta titulu soziosanitarioa
ditut. Asteburuetan orduka lan egi-
teko prest.

614 770 215

San Frantzisko kaleko etxebizitza
batean logela bat alokatzen da,
etxea konpartitzeko. Oso argitsua
da eta tamaina ona du. Alokairua
pertsona bakarrarentzat izatea
hartuko da kontuan.

747 424 588 (18:00etatik aurrera)
671 289 584

Merkatu txikiko iragarkiak
bi astez argitaratzen ditugu.
Salmenta eta alokairu iragarkiak
ordaindu egin behar dira.

Etxebizitzak, garajeak eta lokalak:
18€ (alokairua) - 22€ (salmenta).
Autoak saltzea: 18€ .
Bestelakoak: 10€.
Iragarkiari erretratua jarriz gero,
6€ gehiago ordaindu behar dira.

BAZKIDEENTZAKO PREZIOAK:
Etxebizitzak, garajeak eta lokalak:
15€ (alokairua) - 20€ (salmenta).

Autoak saltzea: 15€.
Bestelakoak: 8€.
Iragarkiari erretratua jarriz gero,
5€ gehiago ordaindu behar dira.

pasa diezaiokegun.

Banatu den bikote etxejabe bati tokatzen zaio komunitateko pre-
sidente kargua hartzea eta normalean ez dira gure eraikinean bizi.
Jakin nahi nuke ea presidente kargua eraikinean bizi den norbaiti

Etxebizitza edo lokal bat irabazpidezko ondasun gisa bi ezkontideena

ROSA M2
PINTADO

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako
ikastetxeetan. Zuzenbidean lizentziatua. Kolegiatu zen-
bakia: 749

660 969 679
rosapf@telefonica.net

bada, legeak bien esku jartzen du ondasun horien kudeaketa eta antolaketa.
Hortaz, bietako edozein izendatu dezakete presidente. Legeak espresuki azal-
tzen du presidentea izendatzea derrigorrezkoa dela. Kargua hartu behar due-
nak uste badu zeregin horretan jardutea galarazten dioten arrazoiak dituela,
bide judizialetik eskatu ahal izango du karguan ordezkatzea, ekitate prozedura
baten bidez. Hala ere, hasieran, izendatu dutena karguan egon beharko da or-
dezkoa izendatzen duen behin betiko ebazpena iritsi arte. Hau karguan egongo
da behin-behinean, batzordeak berria izendatu arte.

Ondorioa: Egoera pertsonalak direla-eta (esaterako, normalean
eraikinean ez bizi izatea), jabe jakin batzuk presidente kargutik kan-
po uzten dituen edozein estatutu-klausula berdintasun juridikoaren
oinarriaren aurkakoa da eta ez du ezertarako eskubiderik ematen.
Beste kontu bat da presidente izendatzen duten horrek ulertu behar
duela egon daitezkeela arrazoi objektiboak besteak kargua ez bete
ahal izateko. Kasu horretan formalki kudeatu behar da aurrez adie-
razitako prozedura.

AHOLKULARI KOLABORATZAILEA
San Bartolome, 2

Go' &

Argazkiak eguazten eguerdia (12:00ak) baino lehen ekarri behar dira BARRENeko bulegora,
barren@elgoibarkoizarra.eus e-postara edo @ 688 655 658 bidalita.

Zorionak, Mi-

iy T
pr— '~

Zorionak,

1\

Martin, mar-

Zorionak,

Erretratu bakarreko agurra: 4,50€.
Argazki bikoitza: 7€.
Hirukoitza: 9€.

Hiru lagunetik gorako taldeak:15€.

ELGOIBARKO IZARRAKO
BAZKIDEENTZAKO PREZIOAK

lene, irailaren  Jare, atzo titzenian, 7 Aiur! Dome- Erretratu bakarreko agurra: 3,50€.
26an 4 urte 7 urte egin urte! Zorio- kan 10 urte! Argazki bikoitza: 6€

egin zenitue-  zenituelako. nak, etxeko Primeran pa- Hirukoitza: 8€.

lako. Amama  Muxu handi danon partez.  satuko dugu. Hiru lagunetik gorako taldeak: 12€.
Mariasun, bat etxeko Patxo potolo Asko maite

neba Martin guztien par- bat. Zaitugu.

eta fami- tez. Oso ondo

lia osoaren pasatu ge-

partez. nuen eguna.

S Rolkn, 206 - 20070 ELGOBAR G4

Tl P43 740 704 - 437 047 337
Aabebehwrak oofirclera: 11200 - 1300/ 1430 1930
Lowurboiae 11:00- 1300

PINTURA ETA DEKORAZIOA

LORDON VILARGHRAD

u@tdefumca.met

LAG UNAK

colchenseriao textil hagar

Komertzioekin lan egiten dugu
(etxeko ehungintzekin
eta jantziekin)
TARIFA BEREZIAK!

Ba al duzu konpondu beharreko arroparik?

Ekarri, eta berri-berri utziko dizugu, zeure neurrira.

Jantzigintzarako makina bereziak ditugu,

edozein ehun konpondu ahal izateko:

PuNTUZKO EHUMAK, TXIRRINDULARITZAKC MAILOTAK ETA KULOTEAK,
LARRUA, ZETA ETA ABAR LUZE BAT...

San Roke kalea, 20 - Elgoibar - 943 744 457 - 685 756 973
www.textillagunak.com

Sanﬂnke'? Olasope, 18,

Pab.25-26




28 AGENDA

3 BARIKUA
12:00-14:00/18:00-20:00 Margo lehiaketako
lanen erakusketa Mendaron. Lagun Betikoak
taberna ondoko lokalean, hilaren 5era arte.
18:30 Gala Font de Mora argazkilariaren era-
kusketa ikusteko azken eguna. Kultur Etxeko
erakusketa gelan.

19:00 Palestinaren aldeko elkarretaratzea. Ka-
legoen plazan.

21:30 Jazz Eguna, Mendaron. Ariel Bringuez
eta Javier Sanchezek kontzertua emango dute,
San Agustin kulturgunean.

5 DOMEKA

09:00 Kilometroak. Elgoibar Ikastolak antolatu-
ta. Egun osoko ospakizuna.

17:00 Aromaterapia tailerra. Lilan.

7 MARTITZENA
18:00 Ateak irekitzeko eguna, Elgoibarko Ludo-
tekan.

8 EGUAZTENA

18:00 Gaztelekuaren irekitzea.

19:00 'Epeletan’ literatura tailerra. Edith Whar-
ton idazlearen 'Ethan Frome' liburua landuko
dute. Udal Liburutegian.

19:00 Solasaldia: 'Ombuaren itzala' filmaren
harira, Patxi Bisquert zuzendariarekin. Ongarrik
antolatuta, Herriko Antzokian.

9 EGUENA

Denden ordutegian, stock azoka. Txankakua-
ren dendetan.

17:30 Ikastaroa: Ongizate emozionala eta au-
tozainketa. Lilan. Izena emateko: 688 632 143 /
berdintasuna@elgoibar.eus

18:30 Hitzaldia: 'Hezkuntzako oztopoak kirolean
ere bai?'. Axi Arteaga coach eta kirol mentoreak
emango du. Dislegi Debabarrenak antolatuta,
Aita Agirre kulturgunean.

10 BARIKUA

Denden ordutegian, stock azoka. Txankakua-
ren dendetan.

18:30 Dokumentala: "Txillarreko sukaldaria'.
Inazio Bereziartua musika eskolako auditoriu-
mean.

ADINEKOEN HILABETEA

8 EGUAZTENA
17:00 Txokolate jana, Jubilatuen Biltokian.

11 ZAPATUA
Adinekoen ibilaldi neurtua.

14 MARTITZENA
Txangoa: Miarritze-Hondarribia.

15 EGUAZTENA

Jubilatuen Biltokiko makrame tailerreko lanen
erakusketa. Aita Agirreko erabilera askotariko
gelan.

16 EGUENA
Irteera osasungarria. Informazioa: Elgoibarko
Jubilatuen Biltokian

Zinea (Herriko Antzokian)

'Expediente Warren'
3 barikua: 19:00 - 4 zapatua: 19:00 / 22:15
5 domeka: 19:00 - 6 astelehena: 21:00

'Ombuaren itzala' (Ongarri zinekluba)
8 eguaztena: 19:00
(Euskaraz, gaztelaniako azpitituluekin)

2025¢eko botika ordutegiak:
09:00-13:00 / 16:00-20:00
GUARDIAK: Egunez: 09:00-22:00
Larunbatak: 09:00-14:00 (m)

URRIA

3 BARIKUA Arriola

4 ZAPATUA m Fernandez
m Barrenetxea

5 DOMEKA m Fernandez

6 ASTELEHENA Yudego

7 MARTITZENA m Oruesagasti

8 EGUAZTENA Barrenetxea

9 EGUENA m Soto

10 BARIKUA Garitaonandia

2025 urte guztian, gauez: Mikel Lekunberri Alberdi.

Isasi, 31 (Eibar) - 943 204 230

M Fernandez: W Soto B Oruesagasti:
Herriko Rekalde, 1 Kalebarren, 9
Enparantza,4 (Soraluze) (Soraluze)
Garagartza 943 751 638 943 751 384
(Mendaro)

943 756 142



Jose Arakistain Arrieta

2025eko irailaren 28an hil zen, Elgoibarren, 88 urte zitue-
la, etxekoak eta Elisabeth Peralta zaintzailea ondoan zi-
tuela. Familiatik eskerrak eman nahi dizkiegu Mendaroko
ospitaleko Etxez Etxeko Ospitalizazio zerbitzukoei eman-
dako arreta bikainagatik eta C.D. Elgoibarri, irailaren 13an
Joseri egin zioten omenaldi sentituagatik. Eskerrik asko,
era berean, maitasun-adierazpenengatik, doluminengatik
eta hileta-elizkizunera etortzeagatik.

Eskerrik asko guztioi, bihotz-bihotzez.

Inaki Gorostiza Etxaniz

2025eko irailaren 28an hil zen, 93 urte zituela.
Sendiak bihotzez eskertzen ditu jasotako doluminak,
bai eta hileta elizkizunetara agertu izana ere.

- b

Inaki Gorostiza Etxaniz

2025eko irailaren 28an hil zen, 93 urte zituela.

Txikixa izan arren, haundixa izan zera,
eta erraldoia zure bihotza.

Zelako edarra izan dan gure bizitza zure aldamenian!
Bizia dantzatzen eta dantza bizitzen!
Elgoibar beti bihotzian.

Alkartuko zifiaten dagoeneko tia eta bixok,
eta horrek izugarri pozten gaitxu.

Saiatuko gera zure bidean aurrera egitten, tio,

gauza txiki askok eitxen debelako Elgoibar Haundi.

Etxekoak




30 ASTEKO GAIA

024ko errepasoa egin eta aur-
2tengo egitasmoen berri eman

zien martitzenean Elgoibarko
Izarrako zuzendaritzak bazkideei.
Berrikuntzen artean, BARREN herri
aldizkaria bailaratzea dator. Duela
lau urte Euskaltzaindiaren babes-
pean martxan jarri zuten Euska-
raren Gogoetaguneak hedabideen
arlorako proposatu eta erakunde
publikoek babestutako EHM  Es-
kualdeetako Hedabide Multimedien
estrategian du abiapuntua bailara-
ra salto egiteak. Orain arte egindakoaren berdina
egiten jarraituz gero, tokiko komunikabideok ez
dugula aurrera egingo ohartarazi zuten EHM estra-
tegiaren sustatzaileek eta babestu zuten erakunde
publikoek, eta ez tokikook orain arte egindakoa
gaizki egin dugulako, baizik eta desafio berri han-
diak ditugulako etengabe aldatzen ari den komuni-
kazioaren merkatuan. Marko horren barruan dator
Barrena (izen hori hartuko du proiektu berriak).

Eskualdekoa egiteko arrazoiak

Ikusten dutena da eskualdeko eskalan lider-
goa hartzeko aukera daukala komunikazioaren
merkatuan. Eta bazkideen onespenarekin, hori-
xe helburu duela egingo du BARRENek salto es-
kualdera, Barrena komunikazio taldera, propio
Ermua-Mallabia, Deba-Itziar eta Soraluze he-
rrietarako sortzen duten Drogetenitturri, Berri-
ketan eta Pil-Pilean hedabideekin batera. Hel-
burua, beraz, horixe da: Debabarreneko tokiko
prentsaren esparruan liderrak izatea. Hau da,
erreferentzia nagusia izatea euskaldunentzat
nahiz euskaldun ez direnentzat. Hori lortze-
ko, elkarrekin jardungo gara, komunikazioaren
merkatuan dagoen lehia bizi horrek etengabeko
berritzea eskatzen duelako eta elkartzea delako
garatzeko eta berritzeko dugun aukera bat, gure
lau proiektu komunikatiboak ekonomikoki defi-
zitarioak direlako gaur eta, gure txikian, egu-
neroko lanak harrapatuta gaituelako langileak,
kudeaketa hobetzeari eta berrikuntzei arreta
jartzeko denborarik gabe.

‘ 'BARREN' eskualdetzeko oinarrizko proiektuari argi berdea
eman dio Elgoibarko Izarraren batzar nagusiak

Ez da itsumustuan emango dugun saltoa.
Denbora da bailarako hedabideotakook jauzia nola
eman aztertzen ari garela. Orain arte egindakoak
pisua du, asko da ondo egindakoa eta zaindu
beharrekoa, eta ez da erabaki erraza izan. Horre-
gatik, aurrera egiteko erabakia hartzeko orduan
berebiziko garrantzia izan dute interes kolektiboa
lehenesteak eta gizartearekiko eta euskararekiko
dugun konpromisoari leialak izateak, erakunde
publikoetatik markatutako estrategiara egokitze-
ko beharraz gain. Elgoibarko Izarrak uztailean
aurkeztu zien proiektuaren zirriborroa bazkideei,
martitzeneko batzarrean jaso zuen oinarrizko
proiektuak haien oniritzia, eta Gipuzkoako Foru
Aldundiaren lau urterako dirulaguntza deialdira
elkarrekin aurkeztuko gara orain eskualdeko lau
hedabide, Barrena izenarekin.

Lau urtetarako dirulaguntza deialdira batera
aurkeztu ahal izateko, Elgoibarko Izarrak koope-
ratiba sortu du Barrena proiektuan batuko diren
beste hedabideak kudeatzen dituzten elkarteekin
batera (elkarteek izango dute jabegoaren gehien-
goa eta irabazi asmorik gabekoa izango da). Ad-
ministrazio publikotik, berriz, agindu dute lau
milioi euroan handituko dutela diru-zakua (%30
gehiago).

Gaur BARREN den moduan, Barrena ere bi
hankako proiektua izango da: ostiralero, egunka-
ri formatoko aldizkaria argitaratuko dugu, Elgoi-
bar eta Mendaroko informazioaz gain, bailarako
informazioa ere jasoko duena, eta webgune bat
ere izango du, orainkaria izaten jarraitzeko, bai-
na eskualdekoa.

B STOCK |
. KALE AZOKA

ﬂ Urriak 9-10-11
10:00-13:00 eta 17:00-20:00
Postuak establezimendu atarietan egongo dira. p

Parte-hartzeko eta informazio gehiago eskuratzeko deitu 943 747 301 zenbakira.

Fante - hantzaileak

- Agurtzane lle-apaindegia

- Alain Afflelou Optico Audiologo

- Alire Estetika
- Aranburu Bitd-denda
= Arauri Lurrindegia
- Atelier Qihana
- Barrutia Optika
- Bizkor Bizikletak
- Casa Astigarraga Gys Sport
- Cristina Garda Estetika

eta Terapia Naturalak
- Darama Denda-tailerra
- Donna lle-apaindegia
- Dofia Mercedes Denda
- Ecenarro Lentzeria
- Elisse Aesthetic Center
- Farmazabal
- G&M lantzi-denda
- Garate Jantzi-denda
- Garazi Sampedno Hortz Klinika
- Generali Aseguru Agentzia
- Henko
- Herbolario Surya Belar-denda
- Ipintza Margoak
- Inondo Altzariak
- Inondo Kirolak
- lza’k lle-apaindegia
- Joyeria losu
- Kala Loradenda
- Karkizano
- Kima Bioestetika
- La Bermeana Arraindegia
- Lagunak Colchoneria-textil
- Lanbroa
- Lete
- Luma lle-apaindegia
- Maria Urizar lle-apaindegia
- Martin Lopez Carburantes
- Meraki lle-apaindegia
- Nalai Qinetakoak
- Mu-van
- Olaia Martinez Estetika Zentroa
- Ongi Hurgintza eta Diseinua
- Prest Tindategia - Arropa
tratamendua
- Roteta Elektrizitatea
- Sara Jantzi-denda

-Trdllarre Eko-denda
= Uzuri Optika
= Vinoteca Julio Bueno Ardotegia
- Zazpi Informatika
- Zure Alde Abokatuak

‘TXANKAKUA L

Comprer en Elgeibar
Eﬂ@m@wﬂ@

500€-ko bi sari eta 200€-ko hogei sari,
erosketa-baleetan emango dira. Zozketa Azaroaren 4an.

e

: urriaren 31ra!

(nimatu eta

